Averamientu al Diccionariu Etimoloxicu
de la Llingua Asturiana (3)*.
Mas galicismos

I. Anuncies sol galicismu n’asturianu ya diemos en dos
trabayos, el primeru naguaba por afondar nes corrientes
mas importantes que s’afayaben na formacion del 1éxicu
de nueso (Garcia Arias 1988: 281); el segundu ufiertaba
dellos exemplos espreganciaos per fontes destremaes:
unes vegaes documentales, otres presentes nos vocabula-
rios de la llingua (Garcia Arias 2000: 171). Los nuesos
datos xtntense a los d’otros estudiosos como Lapesa,
Iglesias, Max Pfister, Pensado, etc.

Toos auméntense con mas exemplos recoyios por Emi-
lio Barriuso nun articulu titulau «El galicismo en la len-
gua marinera de Asturias» (Barriuso 1985) de bon interés
pa una meyor conocencia del influxu trespirenaicu na
nuesa llingua. Cita Barriuso, en primer llugar, una bayu-
ra de galicismos marineros comunes al ast. y al cast.:

amarrar, a pique, babor, bao, barlovento, bolina,
boya, cable, escorar, estdi, estribor, foque o foco,
halar, isar, levar, maniobra, quilla, sonda.

* Sigo les mesmes abreviatures que les consehaes na mio Gramdtica His-
torica de la Lengua Asturiana. Uviéu, ALLA, 2003.

X. LL. GARCIA ARIAS

Tamién otros exemplos non coincidentes dafechu col
cast. como:

arranchar, del fr. ARRANGER ‘poner n’orde’
chapiteo (~ chipiteo), del fr. CHAPITEAU

rochel (~ ronchel), probablemente del fr. ROCHE
vagamar ‘folada’, del fr. VAGUE ‘fola’.

Ente los «galicismos constatables o presumibles» cita
(p. 57):

agrafin, del fr. AIGLEFIN, AIGREFIN

arencon, aumentativu, del fr. HARENG

foina (~ foguina), del fr. FOUINE

merta (~ morua), acaso pariente del fr. MORUE ‘ba-
calaw’

saramollete (~ salmonete), fr. ant. SORMULET {an-
que nds entendemos ast. saramollete como celtis-
mu (LLAA 87:29)}

Ente los «correlatos definidos» cita (p. 58):

— aligote (~ alingote), quiciabes en rellacion col
gasc. LIGOT ‘rebanhu’ o fr. ALIGOTE ‘rotu’.

— bacha, paez (seglin la mio interpretacion) que
podria xustificar la palatal gracies al fr. bien
partiendo del llat. BACCHUS ‘nome d’un pexe’ o
del fr. basche ‘cubeta’ quiciabes del galo BACCA
‘caciu’. {Al nuesu entender bacha ha conside-
rase galicismu frente al diminutivu y sinbnimu
baquia ‘Pristiurus melanostomus’, con perda de
la -y- de *baquiya. Sedria interesante, en tou ca-
su, saber si bacha nun presenta, cenciellamen-
te, un derivau del llat. uUAccaM ‘vaca’ llegau a
nos pente medies del fr. vache}.

— cabra llocha (~ cabra lloca), pue que rellacio-
nable col fr. LOCHE.

— chapla (del verbu achaplar ‘aplastar’), a lo me-
yor rellacioniu con fr. CHAPELER O CHAPLER
‘cortar’.

— colin ‘mielga’, quiciabes en rellacion col fr. co-
LIN ‘merluza’.

— merluza, entiendo que perdificil de rellacionar
con MERLUCHE.

— relanzon, paez coincidente col fr. LANCON.

— sable, quiciabes rellacionable col fr. SABRE AR-
GENTE.

— trancha, quiciabes en rellacion con fr. TRAN-
CHER ‘cortar’ anque podria venir del gall. TRAN-
CHO.

Pa lo cabero suxer Barriuso rellacion de dellos térmi-
nos asturianos con otros occitanos y gascones como:

— ast. besugu, oc. besu(c) o besugue.

— ast. bizcuervu o pizcuevu cat. bisa ‘bonitu’, cast.
biza ‘bonitu’, oc. bis ‘gris escuru’ {De toes ma-
neres nun ha escaecese que piz-, bis- podrien
xustificase dende llat. PISCEM).

— ast. parrocha, oc. parrec.

— ast. tolla proximu, paez, del gasc. foulh.

1. NUEVES PROPUESTES

Pela parte de nueso olivamos por ufiertar nuevos datos
de posibles galicismos n’asturianu xuntaos, quiciabes, pol
trazu comin de ser pallabres de curtiu espardimientu nel
dominiu llinguisticu. En dellos casos débese a que se tra-
ta de términos referentes a elementos medievales guei de-
saniciaos de los usos industriales o comerciales; n’otros
son modernismos que cuayaron, calin pela so particular
hestoria, venceyaos a terminoloxies concretes (asina les
referentes a la de 1la mar) o a fechos mui rellacionaos del
desendolque industrial y social'; dalgunos, lloxicamente,
vencéyense a los d’espresion asemeyada d’otres fasteres
peninsulares pero, a vegaes, los galicismos alliguense de
mou especial nel nuesu territoriu:

asertir

‘Unir la tapa nel envase, nuna lata de conserves, pen-
te medies de dos pestafies que s’enrosquen una na otra’
[Llu]

Etimoloxicamente podria tratase d’un verbu aniciau nel fr.
sertir ‘engastar una piedra preciosa’, iguau sol llat. SARTUM
(REW).

atoar

Cf. tuaxe

«bailia»

Namai conocemos el términu gracies a la documentacion
medieval de los monesterios de Sahagtin y de Carrizo, al sur del
cordal:

! Dalgunos recoyios gracies a les informaciones orales de dellos collacios
de la Universida d’Uviéu.



1. «en todas las otras baylias e heredades... pongan ca-
seros» 1253(or.) [MSAH-v/272].

2. «baylias que ... pertenecen al conuento de las monias
pora so bestiario» 1253(or.) [MSAH-v/271].

3. «hobrigo a mi et a los bienes desta bailia»: 1278(or.)
[MC-11/144].

4. «ffrey Iohan capelan desta baylia» 1278(or.)
[MC-11/144].

A xulgar pelos datos una bailia ha ser ‘les tierres depen-
dientes d’un baile o xuez d’una orde’ (DCECH s.v. baile), cat.,
arg., nav. ‘xulgau’ (DEeH). El términu occitan, baile (DCECH)
orixinase nel llat. BAJULUS y ta presente nel fr. baile ‘rexente’,
‘sindicu’ (REW), cat., arg., nav. ‘encargau de regar’ (DEEH); an-
que nun ta asitidu n’asturianu, si conocemos lo que mos abulta
una variante asturianizada col sufixu -ARIUM > -eru y cola pa-
latalizacidn, quiciabes encontada cola amestanza col so equi-
valente fonicu ast. baile o baille *aicion y efeutu de baillar’. El
términu asturianizau agora si s’afita nes tierres del norte:

5. «con otorgamiento de frere Pele moro balliero de
Lenna pannada otorgo» 1269 [MB-II/101].

6. «a ffrere Pele moro balliero iadecho que feciessen se-
ellar esta carta» 1269 [MB-I1/101].

Na nuesa documentacion medieval tamién se conseha en
1289, el nomatu d’un personax, «Pedro bayllor», equivalente
al «Pedro ballon» de 1243 (Garcia Arias 2000: 132) de percla-
ra proximida fonica con términos rellacionables con BAJULUS y
deverbales de BAJULARE, y de BALLARE, parientes etimoloxicos
de baile ‘juez’ y bailia anque, semanticamente, con una bona
destremacion. El fr. de guei bailleur ‘el qu’arrienda’ paez un
claru equivalente del medieval bayllor.

A lo meyor otru términu en rellacion con bayllor sia balla-
rote bien documentau nel sieglu xii al sur del cordal como al-
cunu o nome d’oficiu o aficion:

7. «Dominicus Martini ballatore» 1214(or.) [ACL/240].
8. «Dominicus Martini ballaroth» 1214(or.) [ACL/245
ACL/244].

9. «Dominicus Martini ballarot» 1214(or.) [ACL/247].
10. «Dominicus Martini bellarot» 1214(or.) [ACL/243].
11. «kDominicus Ballaroth» 1223(or.) [ACL/409].

12. «Martinus Iohannis ballarote» 1229(or.) [ACL/490].

«ballarote»

Cf. «bailia»

bayarte

Ye’l mesmu términu que’l tamién galicismu castellan ba-
yarte (DCECH) pallabra, quiciabes, aniciada nel francicu segtin
Gamillscheg (DEEH s.v. bajulare). N’asturianu, lo mesmo que
n’otres fasteres peninsulares, alcuéntrase tamién la variante ba-
llarte (DEEH s.v. baiulus) que quiciabes faiga ver vies de pene-
tracion destremaes o, quiciabes meyor, asociaciones foniques
de dixebrau calter.

«balliero»

Cf. «bailia».

berlina

/IEn berlina ‘con priesa’, ‘entainando’, ‘con esmoli-
mientu o temor’ [Llu]

Del fr. berline ‘coche zarrau’, nome aniciau nel de la capital
d’Alemana, Berlin. El términu berlina documéntase en cast. nel
sieglu xvII (DCECH). La espresion asturiana fai referencia, de
mano, al tipu de coche que, de xuru, sedria rapidu segiin la
mentalida d’aquella domina. Dende la idea de ‘con priesa’ pa-
sa a significar ‘con mieu’ pola la priesa que lleva’l que fux por
cuenta d’algo.

briqueta, la

‘Lladriyos de carbon y brea’ [Mi]

25



Axintase ’ast. col cast. briqueta ‘conglomerado de carbon
u otra materia en forma de ladrillo’ (DRAE s.v.), pallabra d’ani-
ciu neerlandés que llega pente medies de briquette, diminutivu
del fr. brigue ‘lladriyu’.

cachamarin, {el}

‘Embarcacion pequena con dos palos’

Pallabra consenada nel occidente asturianu nuna fastera que
va, pelo menos, de L.luarca a L’Eo.

Ye un perprobable galicismu, caiche marine, que tamién co-
noz el castellan coles variantes. guechemarin, cachamarin'y ca-
chemarin (DCECH s.v. queche). El cast. gueche ‘una nave’ con-
sidéralu Garcia de Diego (DEEH s.v. ketch) como pallabra ani-
ciada nel ingl. ketch, idea na que s’inxeren Corominas-Pascual
anque pasando I’anglicismu pente medies del fr.

carlinga, la

‘Llugar onde s’asitia’l pie del palu o mastil del barcu’,
‘pieza de les lanchones pa encaxar el palu de la vela ma-
yor’. El términu almite la variante carrelinga (DGLA).

Tratase nel casu ast. y cast. d’un galicismu carlingue, tomau
del ant. nordicu kerling (DEEH s.v. kerling) o, como afiten Co-
rominas-Pascual, del escandinavu kerling ‘muyer’, ‘carlinga’
onde se da una comparanza sexual’ (DCECH s.v. carlinga).

chalan, el

‘Tratante xoven y de poca importancia’, ‘persona de
ruina serieda’

Del fr. chaland ‘cliente d’un mercader’ (DCECH).

chalana, la

‘Bote planu y llixeru’

Xeneralizacion femenina de chaldn ‘chalana pequeha’, tér-
minu orixinau nel fr. chaland ‘embarcacion menor de fondu
planu’, pallabra d’aniciu griegu (DCECH s.v. chalana).

chalina, la

‘Chaqueta’, ‘bufanda’, ‘toquilla curtia de pafiu, usada
enantes poles muyeres en dies de fiesta’.

Tratase d’un galicismu formau sobro’l fr. chdle, pallabra
d’aniciu persa (DCECH s.v. chal; DEEH) responsable del ast. chal
—> ast. chalina. En tou casu ha destremase’l términu de chali-
na ‘tipu de sandalia’ [Pi] que paez un diminutivu del america-
nismu chala ‘sandalia de cueru crudo’ (DRAE).

chalupa, la

‘Tipu de barca’, ‘madrena ensin tazos o colos tazos
gastaos’

Del fr. chaloupe (DCECH). Ye posible que la segunda acei-
cion sia frutu d’una comparanza propia de la xiriga darréu que,
col mesmu significau, consé€nase nel vocabulariu de los teyeros
de Llanes.

chambaril, el

‘Palu gruesu emplegau pa colgar el gochu acabante
matar abriéndo-y les dos pates d’atras’

Pescancio qu’ha entendese como un derivau de chamba
*‘pata’—‘casualida’, pallabra qu’ufierta I’asturianu de guei y
que sedria una adaptacion del fr. ant. jambe ‘pierna’ que, a la
escontra de la opinion de Corominas-Pascual (DCECH s.v. cha-
marilero), nun fai falta considerar un portuguesismu d’aniciu
francés chamba.

Ye posible qu’ast. chambon ‘tueru de la berza’ [Cb] sia otru
portador d’una variante masculina de fr. jambe (— ast. cham-
ba) con incrementacion en -dn. Alviértese la mesma referencia



semantica al palu (o pierna) y paez que se trata d’una adapta-
cion del fr. jambon — ast. chambon, frente al castellanismu
ufiertau en xamon (cast. jamon) y chamon (Garcia Arias 1988:
326).

L’asturianu ufierta una variante de chamba, pero agora con
fonética castellanizante chama ‘palu que s’asitia nel carel y on-
de s’alluga’l restruéu pa fixar el remu’.

Tamién s’afita n’asturianu, a mediaos del sieglu x1X, la es-
presion castellanizada chamaril ‘ferramienta de palu usada po-
los zapateros’ [JH].

Otru derivau del ast. chambaril tenémoslu en chambarilei-
ru, términu recoyiu na fala del Valle Gordo, al sur del cordal,
definiu cola pallabra castellana chamarilero. Pero n’ast. cham-
barileiru la semantica (y non solo la fonética) llévanos a afitar
que puede atopase non sdlo una rellacion etimoloxica con
chamba **pierna’ sindn col tamién galicismu chambar (fr. mod.
changer), presente en delles fasteres peninsulares pero non
n’asturianu. N’asturianu sf alita un pariente d’esti galicismu en
voces como chambon’ cambiador d’oxetos’, ‘persona torpona’,
‘mal xugador de cartes’, ast. chambonada ‘daqué mal fecho’,
etc. (Garcia Arias 1988: 304).

chapello, el
‘Sombreru’

Términu documentau «del Navia a Tapia» (Eo). Na fastera
mas occidental, pero ya ensin la palatalizacion de la -I/-, al-
cuéntrase la variante chapelo, documentau tamién en Toreno,
al norte de Lleon, y apaez afitau nel DRAE xunto a una riestra de
términos emparentaos. A la misma familia pertenez, ensin dul-
da, chapego ‘sombreru’, recoyiu en Salamanca, quiciabes con
una -g- antihiatica.

Mentanto que’l DRAE y el resultau de Lleon y Salamanca
ufren un galicismu adaptau morfoloxicamente al masculin, el
términu consefau en gallego-asturianu paez una vieya adauta-
cion del galicismu chapel (DCECH s.v. capillo) onde -el identi-

fiquenlu col diminutivu -ello unos falantes que lu caltenien da-
quella pervivu.

También debid facese una adautacion col sufixu equivalen-
te -in darréu qu’asina apaez en:

chapin ‘sombreru’, diminutivu que con dellos matices
semanticos consénase en Quirds, Pravia y na faza mas
occidental d’Asturies. Sobre chapin igudse, ensin dubia:
chapinazo ‘sombreru’ pallabra que se caltién na tierra
d’Entrambas Auguas, al oeste de Navia.

Chapin tamién se caltién n’asturianu con otru significau bien
destremau como ye ‘escarpin’, especie de calcetu guei cuasi-
mente en desusu. La documentacion asturiana fai referencia en
1331 a un personaxe nomatau «chapin», «Johan Iohanniz de
Santa Marinna dicho Iohan Chapin» (SP-11/71) anque nun po-
damos precisar la motivacion del alcunu.

De ser I’ast. chapin pariente del cast. chapin ‘calzau de muyer
de suela de corchu...’, cat. tapi ‘id’, vascu zapino, el so sedria un
aniciu onomatopéyicu (DCECH s.v. chapin). De toes maneres abl-
tame que ye meyor rellacionar I’ast. chapin col fr. eschapin co-
mo fixo Américo Castro segin tresmiten Corominas-Pascual. Lo
que ye perdificil d’almitir ye un aniciu en rellacion col got.
*SKRAPA (DEEH S.V. skrapa*).

Nesi sen, pescanciamos qu’ha entendese «chapinero», nome
d’oficiu que se conseha en documentu orixinal de Lleon de
1435: «Alfonso chapinero, Pedro Gonzalez de Medina bachi-
ller» 1435(or.) [ACL-x/259]. Na nuesa opinidon «chapinero» ha
ser un ‘facedor de chapinos’ anque nun sia facil precisar el de-
talle de la fabricacion.

chapin, el

Cf. chapello

chapineru, el

Cf. chapello

charpe, el

Definidse como ‘echarpe’ (sic) [Uv] onde se consefa la fras
diba de charpe. Paczme que se trata d’una definicion onde 1’au-
tora nun ye consciente del correspondiente cast. charpa polo
que, ensin pescancialo, emplega’l términu francés.

Etimoloxicamente tamos delantre d’un claru galicismu, el fr.
écharpe ‘bandolera’, ‘charpa’ (DCECH s.v. charpa), que se cal-
tién na Cuenca’l Nalon como echarpe ‘toquilla que se pon nos
hombros’.

chaqueta, la

Tamién consehau coles variantes tsaqueta [Tb] y xaqueta
[PSil], definese como ‘prenda de vistir’. Sobro ella formase
analoxicamente’l masc. chaquetu.

Abltanos qu’ha entendese como un galicismu, quiciabes
d’aniciu arabe (DEEH), el fr. jaquette ‘chaqueta llarga’ (DCECH)
que llega a nds pente medies del castellan modernu. La razon
ye fondamente de tipu fonicu darréu que’l resultau [t’s] que se
conseha en Teberga (fastera B) aconseya, de tratase de présta-
mos, ver un étimu con [tf] (Garcia Arias 2003: 228) y nun de-
saconseya 1’adautacion como [f] n’otres fasteres.

chicote, el

‘Argolla grande de la podrella qu’engancha al xugu’,
‘fueya de tabacu retorcida, a mou de cuerda’, ‘cuerda pe-
queha con qu’amarren los botes o barques pequenes’

Quiciabes del fr. chicot ‘pedazu de tueru o de raiz cortaos
que sobresalen na tierra’, ‘estiella que se clava na pata del ca-
ballu’, a lo meyor del mesmu aniciu que cast. chigue ‘trozu de
tabacu que se mastica’ (DCECH s.v. chicote).

chocar

‘Dar un golpe o golpes’

Voz que I’ast. tien en comiin col cast. chocar y fr. choquer.
Podria llegar pente medies del fr. anque nun ye seguro darréu
que nun ye imposible un aniciu onomatopéyicu (DCECH).

chole, el

‘Xuegu nel que los nehos tiren nueces a un furacu fe-
chu en suelu’

Tratase d’una pallabra de percurtiu espardimientu y de la que
namai conozo n’asturianu la so documentacion en Sobrescobiu.
Quiciabes teamos énte 1’adautacion d’un galicismu presente nel
fr. ant. jaiole, aniciau nel llat. CAUEOLA (REW) que, pela so par-
te, dio llugar al cast. y port. jaula, ast. xaula. Podiamos tar de-
lantre d’una aplicacion al furacu como si se tratare, metafori-
camente, d’una xaula. En tou casu, el galicismu presenta dos ni-
veles d’adautacion al asturianu destremaos.

clin, el

“Tragu pequenu y bebiu de golpe, d’una bebida alco-
holica’

Del fr. clin d’oeil ‘guinn’, pola priesa con que se toma.

comerxante, el
‘Comerciante’

Afitase la pallabra en Candas [Ch] y tien toles posibilidaes
de poder entendese como un cruz ente’l cultismu ast. comer-
ciante y el fr. marchand ‘comerciante’, o «merchan» y «mar-
chan» talmente como se consefia’l galicismu nel nuesu sieglu
X1I-xX1v (Garcia Arias 1988: 320) como tornaremos a dicir mas
alantre s.v. marchante.

cotia, la

‘Xustiyu, prenda de vestir interior (que ponien perci-
ma la camisa nel traxe asturianu)’, ‘maya de filos mui
xuntos’



El términu almite les variantes centro-orientales del tipu cu-
tia 'y cotiya polo que, escontra’l cast. cotilla hemos ver la pre-
sencia del diminutivu -ICULAM > -iya — -fa. La documentacion
medieval apaez nel nuesu dominiu nel sieglu X1 y nun niega’l
nuesu camientu: «II farouus de lino asetato et una cotila de mes-
co» 1073(or.) [ACL/430].

Etimoloxicamente tratase d’un diminutivu del fr. a. cote pre-
sente nel cast. cota ‘xubdn de cueru o maya llevau como arma
defensiva’ (DCECH s.v. cota I) y emparentada col tamién gali-
cismu medieval asturianu «cotardos» (Garcia Arias 2000: 172).
La documentacion asturiana de 1073 adelanta permuncho la
primera datacion dada por Corominas-Pascual pal cast. cotilla.

cuché, la

Caltiénse na espresion Dir pa la cuché, ‘dir pa la cama’
[Mi]

Adautacion del fr. le coucher ‘cama’.

culotos, los

‘Bragues usaes antiguamente, de felpa, que lleguen a
les rodies cinéndoles’

Tratase d’un nidiu galicismu, culottes, adautau morfoloxi-
camente como masculin en -otos, destremandose asina de lo
que se pervé en culote ‘bragues de muyer’ que se caltién nel
castellan d’Uruguay (DRAE s.v. culote).

cupar

‘Dar forma a la chapa de fierro pa facer el culu del cal-
deru, del sartén, del cazu (pa ello calienten la chapa lo que
faiga falta y van dando-y forma a golpes col martiellu de
madera llamau porra)’ (Oc)

L’asturianu caltién el galicismu couper ‘cortar’ con un sen-
tiu primeru de ‘dar golpes’ como correspuende orixinariamen-

te al verbu, formau sobre coup ‘golpe’, pallabra que’l llat. tres-
mite del griegu (REW s.v. COLAPHUS).

curasan, el

‘Bollu que se fai con una pastia de farina, gievos, lle-
che, mantega y azucre que s’amasa, pa enfornalu, en pie-
ces con forma de media Iluna’

Del fr. croissant ‘creciente’.

escote, I’
‘Dineru col que cain collabora pa facer un pagu comiin’
Del fr. ant. escot, pallabra aniciada nel francicu skot ‘contri-
bucion en dineru’ (DCECH S.v. escote).
estacha, la

‘Cuerda gorda qu’empleguen p’amarrar los barcos al
muelle’, ‘cable que les embarcaciones dan a tierra pa
que-yos valga d’encontu pa facer maniobra’ [R]

Del fr. ant. estache ‘llazu’, ‘amarre’, con aniciu nel fr. ant.
estachier ‘amarrar’ (DCECH s.v. estacha).
estrepada, {la}

‘Llarga arrancada al remu (nuna lancha)’

Pallabra d’aniciu posible nel cat. estrepada ‘aumentu repen-
tin de la velocida d’un barcu en marcha’, deverbal d’estrepar,
verbu que’l cat. comparte col fr. ant. estreper, oc. mod. esterpa,
quiciabes orixinau nel llat. EXTIRPARE (DCECH S.v. estrepada).
Ye posible, de toes maneres, que la pallabra asturiana tamién se
xustifique dende un deverbal del fr.

faraute

‘Persona de cortes cualidaes fisiques y siquiques’

El términu asturianu, lo mesmo que’l cast. medieval farau-
te, tienen el so aniciu nel fr. HERAUT d’u surde llueu’l cast. m.
heraldo (DCECH s.v. heraldo). L’asturianu adautara y caltendra
como f- lo que yera una aspirada francesa d’orixen xermanicu.
Fonicamente la tendencia a la silaba llibre empobina a xenera-
lizar una -e d’encontu. Semanticamente pervemos que n’astu-
rianu xeneralizose’l términu con un calter peyorativu, de xuru
que niciu de la burlla a que taben sometios los qu’apaecien con
daqué fachenda.

frisa, la

‘Tela de llana basto’, ‘tipu de cobertor de llana, llargu
y fuerte col que les maragates se toquen la cabeza y el
cuerpu hasta perbaxo la cintura’

Pa Corominas-Pascual la tela frisia sedria importada por bar-
cos frisones, esto ye de Frisia, y tendria aniciu llinguisticu nel
b. llatin (DCECH s.v. frisa). Hai quien camienta dende’l Diccio-
nario de Autoridades, qu’etimoloxicamente vien del fr. frise
(Solalinde 1969: 105). Hai otres opiniones (Cf. Martinez Me-
léndez 1989: 99). Na documentacion asturiana citase ya, nun
fragmentu documental, I’axetivu «...amarella frisisca» (DCO a.
908 c. X111, p. 77) qu’enconta la idea d’un vieyu intercambiu de
teles rellacionaes con Frisia.

galipodiu, el
Cf. galipote

galipote, el

‘Alquitran’, ‘brea’. Per comparanza humoristica y fa-
miliar ‘vinu tinto’. Conozse la variante femenina galipo-
ta ‘pintura prieto emplegao pa pintar les embarcaciones’,
‘brea’

Tratase d’una pallabra que llega al asturianu pentemedies del
fr. galipot ‘resina del pinu’ voz que pa Corominas-Pascual ye
d’aniciu desconociu (DCECH) a la escontra de Garcia de Diego

que la tien por orixinaria del neerlandés harpois (DEEH). El tér-
minu ta asitiau n’asturianu nun hai muncho porque enta nos
anos sesenta del sieglu xx habia persones na cuenca del Caudal
que pronunciaben galipo (informe verbal de la Dra. Carmen
Muhiz).

L’ast. galipote definelu Braulio Vigon nel so vocabulariu de
Colunga [Cg] como «galipodio» (sic), pallabra que nun inxer
el DRAE y que lo mesmo Corominas-Pascual que Garcia de
Diego inxerten, ensin comentariu, como términu asturianu, lo
que podria empobinamos a una adaptacion mas antigua del ga-
licismu.

gamén, {el}

<{Entiendo qu’ha acentuase asina anque nun consefa
tilde la fonte escrita d’u tomo’l datu} >

‘Rapacin pa facer recaos’ [ Xx]

L’aniciu etimoloxicu del términu entiéndese segin la refe-
rencia de Luciano Castanon: «Del argot vidriero. Chiquillo de
recados (del francés gamin). Los primeros vidrieros que hubo
en Gijon, en la fabrica ‘La Industria’ eran franceses; muchas de
sus palabras fueron gijoneandose, y quedaron» [Xx (LC)].

garete, el

//Comer al garete ‘comer sin ton nin son’. //Ir al gare-
te ‘dir ensin rumbu na vida o nun asuntu’, ‘ensin guia nin
direicion’. //Pescar al garete ‘pescar cola embarcacion
que va ensin motor nin vela’. //Quedar al garete ‘quedar
en mala situacion, ensin amparu’.

Toes estes espresiones podrien tener ’aniciu nel galicismu
(étre) égaré ‘dir ensin rumbu’, ‘tar asustau’ como bien propo-
nen Corominas-Pascual (DCECH s.v. garete). A xulgar pela so
primera documentacion asturiana y castellana nel sieglu XIx po-
dria tratase d’un galicismu modernu.



garganson, el
‘Ayudante mayor que’l gamén’ (Xx)

De la mesma manera qu’en gamén, segiin I’argot emplegau po-
los vidrieros franceses asitiaos en Xixon (Cf. gamén), paez acepta-
ble acoyer la propuesta de Luciano Castanon que suxirio que se tra-
taba d’una adautacion moderna del fr. grand garcon, lliteralmente
‘rapazdn’, pero con una referencia a la categoria profesional.

garlopa

‘Tipu de cepillu grande emplegau nos trabayos de car-
pinteria’

Ye voz comn al asturianu y al castellan y tien un aniciu
trespirenaicu (DCECH s.v. garlopa). Dende’]l nome iguase’l co-
rrespondiente verbu ast. garlopiar ‘trabayar cola garlopa’.

gaxarte, el

‘Garfiu’, ‘palu con ganchu o garfiu emplegau nes lan-
ches pa coyer el bonitu y otros pexes’, ‘artiluxu pa pescar
pulpos’, ‘ganchu de fierro enmangau nun palu y emple-
gau pa coyer fruta’

La primera documentacion que conozo ye del sieglu Xix gra-
cies al diccionariu de Junquera Huergo; de toes maneres tam-
bién se recueyen los versos daqué méas serondos: To regalate
un gaxarte/y una cestina nueva/pa que me traigas cereces/de la
cerezal gayera [ALI (Esfoyaza)].

Etimoldxicamente nun se-y alcuentra facil esplicacion nin pa-
rentescu evidente nes llinguies proximes. Quiciabes, camiento,
ha tratase d’una formacion fecha sol fr. gdche ‘abrazadera’, ‘pa-
la de confiteru’. Ye verda que 1’inglés tamién conoz gadget ‘ar-
tiluxu’, ‘cosu’, ‘aparatu’ al que, quiciabes, podria amestase-y un
sufixu -ard, lo mesmo que vemos nel ing. tankard ‘vasu gran-
de’. Esi sufixu alcuéntrase en pallabres d’aniciu xermanicu co-
mo pue ser, a lo meyor, ast. tangarte ‘caciu d’unos dos llitros y
mediu’, ‘balde emplegau pa llimpiar el barcu’. Ye verda, de to-

es maneres, que 1’aniciu de fr. rangue o tanque ta nel antiguu
nodrdicu TANG del mesmu significau (REW).

Sobro ast. gaxarte hebo formase el correspondiente verbu
gaxartear ‘coyer pexes col gaxarte’ [Xx].

gran dumon

La espresion a la gran dumon ‘a lo grande’ [Uv], provién
d’una adautacion del fr. le grand monde ‘alta sociedd’, quicia-
bes entendio sui generis como *a la grande du monde. El nidiu
galicismu modernu, quiciabes seya resultau d’una asistencia a
colexos privaos, mas o menos escoyios, inspiraos en calces d’e-
ducacion a la francesa que, xeneralizando dellos usos y formu-
les, suponiase, habrien llograr, ente 1’alumnau, especialmente
femenin, unes pautes esmeraes de comportamientu social.

leveque

Namai se conseha’l términu nun vocabulariu de Riosa
na espresion Tar leveque ‘tar daqué chiflau’, ‘tar monau’

Ye, perposiblemente, un galicismu [’évéque ‘1’obispu’ qui-
ciabes trafu nestes domines por dalgiin emigrante como suxer el
fechu de la so plena adautacion ensin problemes morfoloxicos.
llexa, la

‘Corchos o boyes de la rede de pescar’

Ye una adaptacion dende la espresion toponimica francesa
Liege, como ya afitaba Xovellanos nel so «Apuntamiento», qui-
ciabes por tratase d’un productu d’importacion belga.

marchante, {el}
“Tratante de ganau’

Ye un claru galicismu, variante de “merchan” y “marchan”
ya documentaos na nuesa Eda Media (Garcia Arias 1988: 320),
lo mesmo qu’afiten Corominas-Pascual (DCECH s.v. merced) fa-

lando del cast. merchdn, marchante. A un cruz d’esti términu
con comerciante acabamos d’aludir apocaya (cf. comerxante).

Un derivau de marchdn vémoslu nel ast. marchaniegu, -a,
-0 ‘que se lleva a vender a les feries o mercaos y que por cuen-
ta les sos cualidaes viéndese bien (el ganau)’, equivalente al
cast. merchaniego que documenten nel sieglu xv.

marmota, la

‘Ficedula hypoleuca’ [Llg (LLAA 27)]. 2. ‘Gorru d’es-
tambre de colores emplegau polos nefhos pequefos’. 3.
‘Sirvienta, criada’

El términu emplégase tamién como axetivu, marmotu, pa re-
ferise a la persona de curties posibilidaes mentales, atontada.

L’asturianu inxer como’l castellan esti galicismu, marmotte,
d’aniciu zoonimicu (DCECH s.v. marmota) y, a lo que pescancio,
ufierta un desendolque que dende la referencia al animal pasa
a referise al gorru fechu cola pelleya del mesmu y a la persona
que tien comportamientu asemeyau al animal.

moton, el

‘Especie de rueda de madera, ensin llanta, per onde pa-
sen les cuerdes’, ‘conxuntu formau por una roldana aca-
nalada y una caxa de madera o de fierro u aquélla da vuel-
tes al pasu d’una cuerda inxerta nel giecu abiertu frente
a la canal qu’arrodia la rueda’

El términu asturianu ha considerase tamién xunto a moton ‘es-
pecie de garrucha emplegada en nautica’, qu’apaez documentau
nel s. xvI y que consideren d’aniciu occitan, cap de moton ‘ca-
beza de corderu’ (DCECH s.v. moton). Tamién podria tratase d’un
préstamu de la llingua d’Oil onde mouton ‘corderu’ ye pallabra
de perprobable aniciu nel célticu MULTO ‘corderu’ (TLG 110).

De toes maneres, moton, -ona ‘corderu / oveya’ tamién se
conseha en delles xirigues asturianes, asina na de los teyeros de
Llanes y nel mansolea.

oraxe, I’

‘Enfermeda de les plantes pela qu’adelanten y nun lle-
guen a granar de mou afayadizo’

Tratase, con toa probabilida, d’un continuador del fr. orage
(derivau del llat. AURA) y nel aniciu del it. oraggio, cast. oraje
(REW s.v. aura) anque Corominas-Pascual prefieren derivar el
términu castellan, ya documentau en Berceo, del cat. oratge
(DCECH s.v. orate).

La particularida del asturianu ye que sobro oraxe igudse,
probablemente, el verbu *oraxar con un participiu débil que se
caltién, lo mesmo que oraxe, nel oriente d’ Asturies, como ora-
xdu, -oraxada ‘secu (1’arbol, el frutu)’.

paila, la

‘Conxuntu de tubos metalicos que calienten I’agua na
caldera de la cocina de carbon’

Tratase d’un galicismu, comin al castellan, toméau del fr. ant.
paele, del llat. PATELLA (DCECH s.v. paila).

pote, el
‘Olla’ y, darréu, ‘tipu de cociu del pais (fechu nun po-
te)’

El términu ta llargamente representau n’asturianu. Almite la
variante ultracorreuta puote y la femenina la pota del mesmu
significau.

Etimoloxicamente ast. pote xustificariase, quiciabes como
francesismu pot ‘bote’, ‘tarru’, ‘pucheru’ o catalanismu pot ‘bo-
te’, ‘tarru’ (DCECH s.v. bote II).

purgastel, el

‘Tela pa facer veles de barcu, propia de botes y embar-
caciones menores’



Podria tratase d’un galicismu que nun alcuentro documentau
y que nin citen Solalinde (1969) nin Martinez Meléndez (1989),
anque la primera refierse a la “pieza de purparel”, un texiu en-
sin identificar del que duldamos permuncho.

rendal, el

‘Trozu de cordel filau con filo y alambre pa qu’al za-
rrar el congaru la boca nun trague I’anzuelu’

Abtltame qu’ha entendese como una variante del cast.
rancal — ranzal ‘cierta tela antigua de hilo’ (DRAE), términu
medieval qu’unos consideren d’aniciu ultrapirenaicu, en re-
Ilacidon col nome de la ciuda de Reims (DCECH, REW) y otros
deriven del arabe (Menéndez Pidal, Eguilaz, etc.) anque hai a
quien-y paez que debe ser un hispanismu nesta llingua darréu
que namas se consena en testos arabigos iguaos na Peninsula
(Martinez Meléndez 1989: 410). En tou casu, el términu as-
turianu ufierta una -d- que suxer un tracamundiu ente denta-
les.

retrai, el
‘Resaca (de la mar)’

Quiciabes se trate d’un vieyu galicismu, pue qu’un partici-
piu nominalizau del oc. o fr. retraire ‘retraer’ (REW) con un cal-
tenimientu del diptongu medieval retrait. Enta guei se diz en fr.
le retrait de la mer ‘la retirada de la mar’ qu’ha ser, de xuru, un
niciu del vieyu usu ultrapirenaicu.

riche, el
‘Bollu de pan’, ‘bollin de pan ensin bregar’

Del fr. riche ‘ricu’ de xuru qu’abreviacion de la combinacion
pain riche — riche ‘de bon sabor’, tipu de pan comercializau
n’Asturies quiciabes a lo cabero’l xix o entamu del xX. Na fa-
la de Valladolid empleguen tamién pan de riche pa referise a
un tipu de pan bregao.

rusel, el

‘Tela de llana asargao, a vegaes con entremecio de se-
da (yera tela preferio pa facer bragues maragates, xubo-
nes y mandiles del indumentu luxosu)’

Ye posible que debamos asitiamos con Garcia de Diego (DE-
EH S.v. russus) que caltién que cast. rusel ‘una tela’ ha entende-
se dende’l fr. ant. roussell (> fr. mod. rousseau), un diminuti-
vu de RUSSUM ‘de color percolorau’. Ello paez meyor qu’en-
contar la idea suxerida por Corominas-Pascual a quien el cast.
rusel, ensin xustificar 1’ausencia de diptongu, paez-yos «va-
riante advenediza» de ROSELLUS (DCECH $.V. 10j0).

En tou casu paez que rusel ha dixebrase de razel qu’apaez
en documentu orixinal de 1275: «e el razel novo franzes»
[CLO/91]. Nesti casu, razel podria tratase d’un galicismu, qui-
ciabes un derivau de Raz variante d’Arras, llugar del Flandes
francés conociu pelos sos texios de llana y tapices (Solalinde
1969: 158; Américo Castro apud DCECH s.v. ranzal) o empa-
rentau col cast. ant. bien documentau (Martinez Meléndez
1989: 325) raso ‘tela de seda lustrosa de mas cuerpo que el ta-
fetan y menos que el terciopelo’ (DRAE).

Tamién duldamos si’l nuesu razel (Garcia Arias 1988: 324),
col equivalente «racel» o «ragel» n’otros testos medievales, ha
rellacionase con «rangal» o «rangan» (‘cierta tela tela fino de
filo”) que quiciabes sfa un axetivu occitan «rensan» iguau den-
de’l nome de la ciuda francesa de Reims (DCECH s.v. ranzal).
tangarte, el

Cf. gaxarte

tinglar

‘Poner les primeres tables del forru d’una embarca-
cion’

Del fr. ant. tingler ‘tapiar con pieces de madera los furacos
del maderame’. El galicismu, d’orixe escandinavu, enta s’afita

en Chile y debid ser n’otres domines d’usu n’Espaha (DCECH
s.v. tinglado).

tirabuxon, el
‘Tirabuzon’ [JH]

Términu tomau direutamente del fr. tire-bouchon ‘sacacor-
chos’, ‘tirabuzon’ seglin s’afita cola adautacion del soniu pre-
palatal sordu [tf], a la escontra de 1’adautacion destremada
qu’ufierta’l cast. tirabuzon (DCECH s.v. tirar). Tratase d’una
aplicacion metaforica al tipu de rizos estiraos que semeyen un
sacacorchos.

tolete, el
‘Maderina onde s’enconta’l remu’, ‘porra del guardia’

Tratase d’un términu tomau del fr. folet, pallabra d’aniciu xer-
manicu (DCECH s.v. tolete). La aceicion segunda ye un allarga-
mientu semanticu por comparanza del arma col tolete del barcu.

tranxar

‘Separtar el vasu de la cana cortandolu con agua (na in-
dustria del vidru)’ (Xx)

Paez pallabra que provién del fr. modernu trancher ‘cortar’,
quiciabes inxerida n’asturianu na mesma domina de gameén,
garganson. El galicismu presenta parientes nos términos caste-
llanos trancha, tranchea, tranchete daos por Corominas-Pas-
cual (DCECH s.v. tranchar). Ye posible que’l mesmu galicismu
s’allugare enantes n’asturianu como trinchar ‘partir carne’ en
domines anteriores en que tamién s’inxer en llingties como
cast., port. trinchar, cat. trinxar (REW s.v. truncare).

trinquete, el

‘Palu de proa’, ‘verga mayor que se cruza sol palu de
proa’, ‘palu del barcu’, ‘vela que va nel palu menor’

34

Voz comin al ast. y cast., quiciabes del fr. ant. triguet col in-
fluxu de trincar (DCECH).

tuaxe, el
<tamién atoaxe>

‘Aicion de remolcar una nave a otra’, ‘aicion y efeutu
d’atoar o remolcar’

La variante, fuaxe, consénala pela primera vegada Xovella-
nos (Apuntamiento) teniéndola por aniciada nel fr. fourage (sic)
anque quiciabes esta propuesta sia tracamundiu d’escritura por
fr. fouage ‘remolque’.

Pela so parte, el correspondiente verbu ast. atoar ‘llevar a re-
molque dalguna nave’ [JH], equivalente al cast. atoar, toar,
vien del fr. a. foer y ésti del escandinavu (DCECH S.v. toar) an-
que ya de magar Diez se propdn un aniciu nel ingl. fow ‘re-
molque’, ‘cable de remolque’ idea acoyida por Meyer-Lubke
(REW) y por Garcia de Diego (DEEH).

valona, la

Valones ‘bragues del maragatu (con abultamientu na so
parte superior’ [Mar]. N’ Asturies consérvasenos el térmi-
nu gracies a un poema de Caveda y Nava: «Valona has
llevar» [«El niho enfermo» en CyN 237]

Segin Corominas-Pascual (DCECH s.v. valones) esa especie
de calzones cortos introduxéronlos n’Espafa los acompahantes
de Carlos v que venien de Valonia. En tou casu la pronuncia-
cion de la rexon belga faciase a la francesa como enta guei co-
rrespuende a la Wallonie [valoni].

volovan

‘Pieza de reposteria fecha de pastia de farina, formien-
tu y agua (a lo que se pue anhadir o non azucre), que s’a-
masa en pieces cilindriques pa rellenar depués colo que
se quiera, dulce o salao’ [Uv. Sr. Mi]



Ha entendese dende’l fr. vol au vent, lliteralmente ‘vuelu al ai-
re’, ensin dubia emplegu metaforicu aplicau a un tipu de dulce.

xira, la

‘Merienda nel campu, fuera de la villa, nes fiestes d’u-
na localida’

Pudiera ser un términu orixinau nel fr. ant. chiere ‘comida de
calida’ que paez ser responsable tamién del cast. jira ‘banquete’
(DCECH s.v. jira). El términu ya s’emplega n’asturianu pelo me-
nos nel sieglu X1x segiin recueye Caveda y Nava: «;Monxa ta?
iComo mid guela!/Quies folgate y bon sustentu/la xira y la par-
payuela/y esto non lo da el conventu» [CyN (Recuerdos)].

En tou casu ha tenese en cuenta que la xira va precedida d’un
paséu al llugar onde se celebra la fiesta polo que nun ta de mas ca-
mentar que pudo dase I’influxu del verbu xirar, verbu xeneralizau
dende’l grecismu en llat. GYRUM ‘circulu’ (DCECH s.v. girar).

Bibliografia

ACL (=Archivu de la Catedral de Lleon): Sagz, Emilio, Coleccion
Documental del Archivo de la Catedral de Leon (775-1230).1(775-
952). Lledn, 1987. Il SaEz, Emilio & Sagz, Carlos, Coleccion Do-
cumental del Archivo de la Catedral de Leon (775-1230). 1 (953-
985). Lledn, 1990. Il Ruiz Asencio, José Manuel, Coleccion Docu-
mental del Archivo de la Catedral de Leon (775-1230). m
(986-1031). Lle6dn, 1987. Il Ruiz AseENcIo, José Manuel, Coleccion
Documental del Archivo de la Catedral de Leon (775-1230). 1v
(1033-1103). Lledn, 1990. Il FERNANDEZ CATON, José Maria, Co-
leccion Documental del Archivo de la Catedral de Leon (775-
1230).v (1104-1187). Lleon, 1990. Il FERNANDEZ CATON, JOSE MA-
RIA, Coleccion Documental del Archivo de la Catedral de Leon
(775-1230). vi (1188-1230). Lleon, 1991. Il Ruiz ASENCIO, José
Manuel, Coleccion Documental del Archivo de la Catedral de Le-
on. v (1230-1269). Lledn, 1993. Ruiz ASENCIO, José Manuel, Co-
leccion Documental del Archivo de la Catedral de Leon. 1x (1230-
1269). Lle6dn, 1994. Il MARTIN FUERTES, José Antonio, Coleccion
Documental del Archivo de la Catedral de Leon. X1 (1301-1350).
Lleon, 1995. Il ALVAREZ ALVAREZ, César, Coleccion Documental
del Archivo de la Catedral de Leon. X1 (1351-1474). Lleon, 1995.

[ALI (Esfoyaza)]= LLANO ROZA DE AMPUDIA, A. de (1920): Esfoyaza
de cantares asturianos. Uviéu.

BARRIUSO, E. (1985): «El galicismo en la lengua marinera de Asturias»
n’Actes du xvi®™ Congrés International de Linguistique et Philo-
logie Romanes (Aix-en-Provence, 29 aoiit - 3 septembre 1983). Vil
51-61. Marseille.

CASTANON, L. (1964): «Vocabulario gijonés» en BIDEA 52: 333-376.

[Cg]= Colunga

CLO= FERNANDEZ CONDE, F. J. (1982): La clerecia ovetense en la Ba-
Jja Edad Media. Uviéu, IDEA.

[Cn]= Carreno

CyN (Recuerdos)= GARCIA ARIAS, X. LI1. (1982): «Recuerdos de la llin-
gua asturiana cien anos dempués de Caveda», en LLAA 3: 50-78.

CcYN= CAVEDA Y NAVA, Jos¢ (1839): Coleccion de poesias selectas en
dialecto asturiano. Uviéu.

DCECH= COROMINAS, J. & J.A. PAscUAL (1980-1991): Diccionario Cri-
tico-Etimologico Castellano e Hispdnico.1-vi. Madrid, Gredos.
DCO (= Documentacion de la Catedral d’Uviéu): GARCIA LARRAGUE-
TA, Santos, Coleccion de Documentos de la catedral de Oviedo.
Uviéu, IDEA, 1962. || SANz FUENTES, Maria Josefa, «Nueva aporta-
cion a la Coleccion Documental de la Catedral de Oviedo». Bole-
tin del Real Instituto de Estudios Asturianos 142 (1993): 561-584.
Il TUERO MORIS, Montserrat, Documentacion de la catedral d’U-
viéu (sieglu xiir). Uviéu, ALLA, 19941l SANZ FUENTES, Maria Josefa,
«Nueva aportacion a la Coleccion Documental de la Catedral de
Oviedo (11)». Boletin del Real Instituto de Estudios Asturianos 145
(1995): 367-391. Il FERNANDEZ RODRIGUEZ, Ana Isabel, Documen-
tacion de la Catedral d’Uviéu. (Sieglu xui) (2). Uviéu, ALLA, 1996.

DEEH= Garcia de Diego, V. (1985): Diccionario Etimologico Espariol
e Hispdnico. Madrid, Espasa-Calpe. 2° ed.

DGLA= Garcia Arias, X. L1. (2000-2004): Diccionario General de la
Lengua Asturiana. Uviéu, Ed. Prensa Asturiana.

DRAE= Diccionario de la Lengua Espariiola.?2 vols. Madrid, RAE. 1992.
21%ed.

[Eo]= Territoriu ente lo rios Navia y Eo.

GARCIA ARIAS, X. L1. (1988): Contribucion a la Gramdtica Historica
de la Lengua Asturiana y a la Caracterizacion Etimologica de su
Léxico. Uviéu, Universida.

— (2000): Propuestes Etimoloxiques. Uviéu, ALLA.

— (2003): Gramdtica Historica de la Lengua Asturiana. Uviéu, ALLA.

JH= JUNQUERA HUERGO, X. (ensin asoleyar): Diccionario del dialecto
asturiano. [Materiales de mediaos del s. X1X].

LC= Ver L. CASTANON

35



LLAA= Lletres Asturianes. Boletin Oficial de I’ Academia de la Llingua
Asturiana. Uviéu, 1982 —.

[Llg]= Llangréu

[Llu]= Lluanco

[Mar]= Maragateria y Tierra de Astorga

MARTINEZ MELENDEZ, M. C. (1989): Los nombres de los tejidos en
castellano medieval. Granada, Universidad.

MB (= Documentacion del Monesteriu de Balmonte): FLORIANO CUM-
BRENO, Antonio (1960): Coleccion Diplomdtica del Monasteriu de
Belmonte. Uviéu, IDEA. || FERNANDEZ MIER, Margarita (1995): Do-
cumentos del Monesteriu de Balmonte (s. xuir). Uviéu, ALLA. || FER-
NANDEZ MIER, Margarita (2001): Documentos del Monesteriu de
Balmonte (ss. xiv-xv). Uviéu, ALLA.

MC (= Documentacion del Monesteriu de Carrizo): CASADO LOBATO,
Maria Concepcidn, Coleccion Diplomdtica del Monasterio de Ca-
rrizo.1(969-1260). 11 (1260-1299 ya indices). Lleon, 1983.

[Mi]= Mieres

MSAH (= Documentacion del Monesteriu de Sahagn): MINGUEZ
FERNANDEZ, José Maria, Coleccion Diplomdtica del Monasterio de
Sahagiin (ss. 1x-x). Lledn, 1976. || HERRERO DE LA FUENTE, Marta,
Coleccion Diplomdtica del Monasterio de Sahagiin (857-1230). 1
(1000-1073). Lledn, 1988. SANzZ FUENTES, Maria Josefa, Coleccion
Diplomdtica del Monasterio de Sahagiin (857-1230). 1 (1073-
1109). Lledn, 1988. Il FERNANDEZ FLOREZ, José Antonio, Coleccion
Diplomdtica del Monasterio de Sahagiin (857-1300). m1 (1110-
1199). Lledn, 1991. Il FERNANDEZ FLOREZ, José Antonio, Coleccion
Diplomdtica del Monasterio de Sahagiin (857-1300). 1v (1200-
1300). Lleon, 1994. | FERNANDEZ FLOREZ, José Antonio, Coleccion

36

Diplomdtica del Monasterio de Sahagiin (857-1300). v (1200-
1300). Lledn, 1991.

[Oc]= Occidente, occitano.

[Pi]= Pilona

[PSil]= Palacios del Sil

[R]=RATO Y HEVIA, Apolinar de (1891): Vocabulario de las palabras
y frases bables que se hablaron antiguamente y de las que hoy se
hablan en el Principado de Asturias, seguido de un compendio gra-
matical. Madrid.

REW= Meyer-Lubke, W. (1972): Romanisches Etymologisches Wor-
terbuch. Heildelberg, Carl Winter Universitatsverlag. 5% ed.

SOLALINDE, J. A. de (1968): Nomenclatura de los tejidos espaiioles del
siglo xii. Madrid, RAE.

SP (= Documentacion del Monesteriu de San Pelayo d’Uviéu): FERr-
NANDEZ CONDE, Francisco Javier & TORRENTE FERNANDEZ, Isabel
& NovAL MENENDEZ, Guadalupe de la, El Monasterio de San Pe-
layo de Oviedo. Historia y Fuentes. 1. Coleccion Diplomdtica. (996-
1325). Uviéu, Monesteriu de San Pelayo, 1978. 11 (1326-1379).
Uviéu, Monesteriu de San Pelayo, 1981. 111 (1379-1449). Uviéu,
Monesteriu de San Pelayo, 1987. 1v (1450-1546). Uviéu, Moneste-
riu de San Pelayo, 1990.

[Tb]= Teberga

[Uv]= Uviéu

Xovellanos (Apuntamiento)= JOVELLANOS, Gaspar Melchor de
(1858): «Apuntamiento sobre el dialecto asturiano» [1804], n’O-
bras publicadas e inéditas de D. Gaspar Melchor de Jovellanos. 1.
Madrid, Biblioteca de Autores Espanoles 46: 343-349.

[Xx]= Xixon.



